MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 9
It-Tlieta, 26 ta’ Mejju 2009

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:06p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Austin Gatt (Ministru għall-Infrastuttura, Trasport u Komunikazzjoni); l-Onor. Tonio Fenech (Ministru tal-Finanzi, l-Ekonomija u Investiment); l-Onor. Robert Arrigo; l-Onor. Philip Mifsud; l-Onor. Alfred Sant; u l-Onor. Joseph Sammut (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 8 li saret fit-13 ta’ Mejju, 2009 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand l-Awditur Ġenerali datata 26 ta’ Mejju 2009 dwar “Enemalta Tender for Power Generating Plant at Delimara” b’risposta għal dak li ġie mitlub minnu fl-aħħar laqgħa tal-Kumitat.
Il-Kumitat stieden lis-Sur Anthony Mifsud, Awditur Ġenerali, sabiex jieħu parti fil-Kumitat.  Is Sur Mifsud kien akkumpanjat mill-konsulent legali tiegħu, il-Professur Ian Refalo.
Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment; is-Sur Francis Attard, Direttur Ġenerali fid-Dipartiment tal-Kuntratti; is-Sur David Spiteri Gingell bħala Chairman tal-Evaluation Committee; is-Sur  Peter Grima, Chief Technical Officer fl-Enemalta; u s-Sur Pippo Pandolfino, ex-Chief Financial Officer fl-Enemalta, ukoll ħadu sehem fil-Kumitat fejn sarulhom xi mistoqsijiet dwar xi punti mqajma rigward l-għoti tat-tender tal-Enemalta għall-power generating plant f’Delimara.

Iċ-Chairman talab li l-Awditur Ġenerali jimxi fuq il-linji indikati minnu stess fl-ittra li ġiet moqrija aktar qabel u li jirrapporta immedjatament lill-Kumitat u lill-Parlament meta r-rapport ikun konkluż. 

Wara l-ispjega li s-Sur Alfred Camilleri ta lill-Kumitat dwar ir-riċerka preliminari tiegħu, iċ-Chairman talbu sabiex jgħaddi lill-Kumitat kopja tal-ispjega flimkien ma’ xi dokumenti li saru riferenza għalihom. 

Fid-8:52p.m. iċ-Chairman aġġorna l-Kumitat għal data u b’aġenda li tiġi komunikata aktar tard.

